HAQBERDIEV P.S., IBRAGIMOV F.B.

VETERINARIYA PROTOZOOLOGIYAS]
VA ARAXNOENTOMOLOGIYAS

~

(VA 75
< \" 8 ‘ ‘}\ v
4 ,




O°‘ZBEKISTON RESPUBLIKASI
OLIY VA O‘RTA MAXSUS TA’LIM VAZIRLIGI

SAMARQAND VETERINARIYA MEDITSINASI INSTITUTI

HAQBERDIEV P.S., IBRAGIMOV F.B.

VETERINARIYA PROTOZOOLOGIYASI
VA ARAXNOENTOMOLOGIYASI

SAMARQAND - 2020




UO’K: 253.789.11
KBK: 48 (5V36)8

Haqberdiev P.S., Ibragimov F.B. Veterinariya protozoologiyasi va
araxnoentomologiyasi. O‘quv qo‘llanma. “Navro‘z” nashriyoti,— Toshkent. 2020.
268 bet.

Ushbu o‘quv qo‘llanma 5440100 — «Veterinariya» va 5111000~ kasb
ta’limi («Veterinariya») ixtisosliklari bo‘yicha bakalavriat yo‘nalishi bo‘yicha
ta’lim olayotgan talabalar uchun mo‘ljallangan bo‘lib, O‘zbekiston Respublikasi
Oliy va O‘rta maxsus ta’lim vazirligi tomonidan 2015 yil 16 iyul Ne 303-son
biian tasdiqlangan «Parazitologiya» fanining namunaviy dasturi asosida yozilgan
bo‘lib, unda veterinariya protozoologiyasi, veterinariya araxnologiyasi va
veterinariya entomologiyasiga oid ma’lumotlar batafsil yoritilgan.

TAQRIZCHILAR:

1.A.S.DAMINOV -  Samarqand veterinariya meditsinasi instituti
ilmiy va innovatsiya ishlari bo‘yicha prorektori,
veterinariya fanlari doktori, professor

2.0.U.QO‘LDOSHEY -VITI, Yuqumsiz kasalliklari va toksikologiya
laboratoriya mudiri, veterinariya fanlari
nomzodi, katta ilmiy xodim

O zbekiston Respublikasi Oliy va o ‘rta maxsus ta’lim vazirligining 2019 yil
20 iyuldagi “'654”-sonli buyrug ‘iga asosan nashr etishga ruxsat berildi.
Ro‘yxatga olish raqgami 654-384.

ISBN: 978-9943-6024-2-7

© Haqgberdiev P.S., Ibragimov F.B.

©*“Navro‘z” nashriyoti




KIRISH

Aholining chorvachilik mahsulotlariga bo‘igan talabini yanada
yaxshiroq qondirish Davlatimiz agrar siyosatining ustuvor yo‘nalishi
bo‘lib hisoblanadi. O*zbekiston Respublikasining birinchi Prezidenti
tomonidan joriy qilingan 2006 yil 23 martdagi «SHaxsiy yordamchi,
dehqon va fermer xofjaliklarida chorva mollarni ko‘paytirishni
rag‘batlantirish chora-tadbirlari to‘g‘risidangi PQ-308-sonli, 2008 yil
21 apreldagi PQ-842-sonli “SHaxsiy yordamchi, dehgon va fermer
xo‘jaliklarida chorva mollar ko‘paytirishni rag‘batlantirishni
kuchaytirish. hamda chorvachilik mahsulotlari ishlab chiqarishni
kengaytirish borasidagi qo‘shimcha chora-tadbirlar to‘g‘risida”gi
qarorlari, O‘zbekiston Respublikasi birinchi Prezidentining 2015 yil 29
dekabrdagi PQ-2460-sonli «2016-2020 yillarda gishlog xo‘jaligini
yanada isloh qilish va rivojlantirish chora-tadbirlari to‘g‘risidangi
qarorlarida  Respublikamizda chorvachilikni xususiy mulkchilik
asosida jadal rivojlantirish va rentabelli sohalardan biriga aylantirish,
aholi turmush darajasini yaxshilash, ichki bozorni go‘sht, sut, yoz kabi
hayotiy muhim ozig-ovqat mahsulotlari bilan barqaror to‘ldirishning
muhim omili sifatida rivojlantirishga katta e’tibor qgaratilgan.

O‘zbekiston Respublikasi Prezidenti SH.M.Mirziyoevning 2017
yil 7-fevraldagi e’lon qilingan “2017-2021 yillarda O¢‘zbekiston
Respublikasini rivojlantirishning beshta ustuvor yo‘nalishlari bo‘yicha
Harakatlar strategiyasi”ning 3-chi yo‘nalishida mamlakatimiz gishioq
xo‘jaligi  tizimini yanada rivojlantirishda muhim tadbirlar
belgilanganligi, mazkur Farmon uning ijrosidagi asosiy bosqich
bo‘lishi kabi sa’y-harakatlar fermerlik va dehqonchilik faoliyatini
yangi bosqichga olib chiqishi shubhasiz. Birog, bulari to‘liq ijobiy
hal etishda boshqga salbiy omillar qatori hayvonlaming protozooz va
araxnoentomoz kasalliklari ham ma’lum darajada to‘sqinlik gilayotir.

Ushbu o‘quv qo‘llanmada protozooz, araxnoz va entomoz
kasalliklari to‘g‘risida, ularning qo‘zg‘atuvchilarining anatomo-
morfologik tuzilishi, biologik xususiyatlari hamda ushbu kasalliklarni
aniqlash usullari, fargli tashxisi, davolash, oldini olish va gqarshi




kurashish chora- tadbirlari bo‘yicha ma’lumotlar atroflicha bayon
etilgan.

O‘quv go‘llanma 5440100 - «Veterinariya» va 5111009 - Kasb
ta’limi
(«Veterinariya») yo‘alishlari bakalavriatlari bo‘yicha ta’lim olayotgan
talabalari uchun mo‘ljallangan bo‘lib, Oliy va O‘rta maxsus kasb
hunar ta’limi ilmiy-uslubiy va o‘quv-uslubiy birlashmalar faoliyatini
muvofiglashtiruvchi kengash tomonidan taqdiqqa tavsiya etilgan va
Ofzbekiston Respublikasi Oliy va O‘rta maxsus ta’lim vazirligi
tomonidan 2015 yil 16-iyuldagi Ne 4-sonli buyrug‘i bilan tasdiglangan
“Parazitologiya” fanining namunaviy dasturi asosida yozilgan.

O°quv qo‘llanmada “Parazitologiya” fanining “Veterinariya
protozoologiyasi va araxnoentomologiyasi” bo‘limidan ma’lumotlar
oxirgi ilmiy-tadgiqotlar natijasi inobatga olingan holda atroflicha
bayon gilingan.




VETERINARIYA PROTOZOOLOGIYASI
PROTOZOOZLARNING UMUMLY TAVSIFI

Protozoologiya bir hujayrali patogen sodda hayvonlar (Rgotozoa)
va ular tomonidan qo‘zg‘atiladigan kasalliklar to‘g‘risidagi fandir.
Veterinariya protozoologiyasi hayvonlar organizmida bir hujayrali
parazitlarning tekinxo‘rlik qilishi tufayli sodir bo‘ladigan kasalliklar -
protozoozlarni o‘rganadi. Veterinariya protozoologiyasi fanining
asosiy vazifalariga parazitning morfologik tuzilishini va biologiyasini
o‘rganish, qo‘zg‘atuvchilarni turlarini aniqlash hamda hayvonlarga
kasallik qo‘zg‘atuvchilarini yuqish yo‘llarini aniqlash kiradi. SHu bilan
birgalikda protozoologiya fani kasallik qo‘zg‘atuvchi - bir hujayrali
sodda hayvonlarning xo‘jayin organizimiga ko‘rsatgan patogen tasiri,
diagnoz va differensial diagnoz qo‘yish usullari, maxsus (spetsifik) va
patogenetik davolash usullari va mazkur kasalliklarni oldini olish
choralarini ham o‘rgatadi.

PROTOZOALAR SISTEMATIKASI

Protozooalarning sistematikasini o‘rganish bundan 300 yil
mugaddam birinchi marotaba A. Van.Levengukdan boshlangan. U
vaqtda sodda hayvonlar bakteriyalar bilan birgalikda Metozoa
turkumiga kiritilgan. Sodda hayvonlarga bag‘ishlangan birinchi ulkan
monografiya 1786 yili O.F.Myuller tomonidan yozilgan, shundan
qariyb 50 yildan so‘ng Erenberg va Dpyujardenlar ko‘pgina
bakteriyalarni protozoolardan ajratganlar, so‘ngra esa ko‘pgina sodda
hayvonlar o‘rganilib, ularni mofologo-anatomik tuzilishlari bayon
etildi va sistematikadagi o‘rinlari aniglandi. Birinchi bor sodda
hayvonlar sistematikasi Byuchli tomonidan bayon etilgan.

Protozoa tipi
Sinflari; SARCODINA, SPOROSOA, MASTIGOPHORA va
CILIOHORA.
K/sinflari: Rhizopoda, Gregarinida, Cillota, Heliozoa, Muxasporida,

Suctoria, Rabiolaria, Sarcosporida
>




Sodda hayvonlarning bunday bo‘linishi 1964 yilgacha
Xonigbeming yangi protozoalar sistematikasini kashf etgunga qadar
saqlanib keldi. Uning bu yangi sistematikasi quyidagi bo‘lgan:

Protozoa tipi
Sinf: Sarcomastigophora, Sporosoa, Chidospora, Ciliophora,
Sarcodina,
Telosporea, Muxosporidea, Cillaetea, Mastigophora,
Toxoplasmea,
Mecrosporidea, Opalinata.

Buning Byuchli sxemasidan farqi shundan iboratki, oldingi
Sporozoa gruppasini ichiga bo‘lgan Chidospora (sporalarida maxsus
ipchalarni borligi bilan harakterlanuchi) va Sporozoa (bularda esa
maxsus ipchalar bo‘lmaydi), hamda amyoba va xivchinlilar
Sarcomastigophora gruppasiga birlashtirilgandir.  Oxirgi 30 yil
davomida sodda hayvonlar to‘g‘risidagi bilimlar benihoyat ortdi,
aynigsa bu sohadagi yutuglar, elektron mikroskopni ilmiy-tekshirish
ishlariga joriy etilganidan so‘ng, yana yuqori pog‘onaga ko‘tarildi.
So‘ngi ilmiy-tekshirish yutuqlariga asoslangan holda 1980 yili sodda
hayvonlarning yangi sistematikasini yaratishga harakat qilindi. Levayn
o‘zining 15 kishilik hamkasblari bilan quyidagi sistematikani yaratdi.
Bu sistematika bo‘yicha barcha sodda hayvonlar toksonomiya bo‘yicha
Xalgaro komitetning qaroriga asosan Rgotozoa kichik hayvonot
olamiga birlashtirilgan, u esa ettita tipga bo‘linadi, ammo bulardan
veterinariya sohasi bo‘yicha uchtasi ahamiyatlidir.

Rrotozoa hayvonot olami
1. Arlsomrlexa tipi

Sporozea sinfi
Piroplazmida turkumi
Babesiidae oilasi Theileriidae oilasi
Babesia avlodi Theileria avlodi
Piroplazma avlodi Nuttallia  avlodi
Francaiella avlodi
Coccidiida turkumi
Emeriidae oilasi




Emeriinae kenja oilasi Isosporinae

kenja oilasi

Eimeria avlodi Cystoisospora avlodi
Toxoplasma
Sarcocystis
Besnoitia

2-tip: Sarcomastigophora tipi

Sinf Zoomastigophora
Kinetoplastida turkumi Trichomanadida turkumi
Trupanosomidae oilasi Trichomonidae oilasi
Trypanosoma avlodi Trichomonas avlodi
Leishmania avlodi ; Histimonas avlodi

3-tip: Ciliofhora tipi
Ciliatea sinfi
Trichostomatida turkumi
Balantidum avlodi

Protozoalarning morfologiyasi va biologiyasi. Protozoolar
mikroskop ostida ko‘rinadigan bir hujayrali mustaqil organizmliar
bo‘lib, bir-biri bilan bevosita alogada bo‘ladigan uch gismdan: yadro,
sitoplazma va membranadan iboratdir. Ayrim turdagi protozoolarning
organoid va organellalari (sitostom, xivchinlar, soxta oyoglar va
hokazolar) bo‘lib, ular sut emizuvchilarining organlari bajaradigan
vazifalarni bajaradi. o

Yadro-hujayra hayotida genetik va metabolitik vazifalarni
bajarib, odatda u sitoplazmaning ma’lum qismida joylashadi, lekin
ayrim paytda o‘z joyini biroz o‘zgartirgan bo‘ladi. YAdro chuzigroq
yoki deyarli dumaloq bo‘lib, ogsilli birikmalardan tashkil topgan.
YA’ni o‘zak o‘zak pardasiga o‘ralgan bo‘lib, ichida o‘zak shirasi
(nukleoplazma), xromatin va o‘zakchalari (nukleolalari) bo‘ladi. O‘zak
pardasi ikki qavatli membranadan tuzilgan bo‘lib, unda o‘zak-
sitoplazmada modda almashinuvini taminlovchi so‘rish mexanizmlari
Joylashgan bo‘ladi. O‘zak shirasi uni to‘ldirib turuvchi strukturasiz

massadir. O‘zak tarkibida turli xil ogsillar, shuningdek nukleproteidlar,
glikoproteidlar va o‘zak fermentlari kiradi. Xromatinlari ogsil va
nukleinli kislotalar (asosan DNK) dan tarkib topgan bo‘lib, to‘rsimon
yoki donador ko‘rinishda bo‘ladi. Xromatin tolalari bo‘linganda
xromosomalarni hosil qiladi. Ayrim turdagi sodda hayvonlarning
go‘shimcha ofzakchalari mavjud (tripanosomlarda) bo‘lib, ular
mikronukleuslar deb ataladi. Bular hujayraning ancha zich qismi
hisoblanib, ularning o‘zakdagi miqdori bittadan bir nechtagacha bo‘lib,
kattaligi va shakli hujayraning fiziologik holatiga bog‘lik bo‘ladi.
O‘zakcha o‘zining ximiyaviy tarkibiga ko‘ra RNKni ko‘p saqlashi
bilan farqlanadi

Sitoplazma — hujayrani tarkibiy qismi bo‘lib, suyuq va yarim
suyuq konsistensiyadan iboratdir. U tashqi tomondan sitoplazmatik
membrana (pellikula) bilan qoplangan bo‘ladi. Sitoplazmada bir qator
organellalarning  sitoplazfatik  to‘r  (retikulum) ribosomalar,
mitoxondriyalar, lizosomalar va plastinkali kompleks (Goldji apparati)
va shuningdek boshqa bir hujayrali hayvonlarga xos organellalarning
borligi harakterlidir.

Sitoplazmatik to‘r juda mayda naychalar va pufakchalarning
tarmoglanish sistemasi bo‘lib, sodda hayvonlar hayotida katta rol
o‘ynaydi. Sitoplazmatik tur tarkibida ko‘pgina fermentlarning borligi
tufayli u sitoplazmada modda almashinuv jarayonida ishtirok etadi.
Ribosomalar ogsillarning sintez qilish markazi retikulum bilan
mustahkam aloqada bo‘ladi. Hujayrani asosiy organellalaridan biri
mitoxondriyadir, u oval, uzunchoq yoki tayoqchasimon shakiga ega.
Ular murakkab fermentlar sistemasini tashuvchilari hisoblanib, modda
almashinuvi va oksidlanish-qaytarilish jarayonlariga ishtirok  etadi.
Lizosomlar juda mayda xaltachasimon shaklda bo‘lib, tirik
materiyaning ko‘pchilik komponentlarini parchalovchi murakkab
fermentlardan iborat bo‘ladi va hujayra ovqat hazm qilish sistemasini
tashkil etadi. Goldji  apparati sitoplazmaning yuqori tabaqalangan
qismi hisoblanib, o‘zak atrofida joylashgan ikki qavatli membranadan
va ko‘p miqdordagi pufaksimon vakuolalardan tashkil topgan bo‘ladi.
Bu organellalarning  asosiy vazifasi, sekret ishlab chigarishga ta’sir
etishdan  iborat bo‘lib, sitoplazma ichidagi moddalaming
separatsiyalash va kondensatsiyalashga ishtirok etishdir. Sodda

hayvonlarning harakati uch tipdagi organellalar; kipriklar, xivchinlar
va yolg‘on oyoqlari yordamida bajariladi. Kiprik va xivchinlar
sitoplazmada etuvchi bazal tanachalaridan boshlanadi va tashqi
tomondan uch qavatli membrana bilan o‘ralgan bo‘ladi. Kiprik va
xivchinlarning negizi fibrillalar yoki ipchalardan tashkil topgan bo‘lib,
ulardan 2-tasi bittadan markazda, qolgan 9-tasi ikkitadan periferiyada
joylashib aksonemni hosil giladi. Ko*pchilik xivchinlarda hiipillovchi
membrana sitoplazmaning ingichka to‘lginsimon burmasi bo‘lib, ular
sodda  hayvonlaming harakatlanishiga yordam beradi. YOlg‘on
oyoqlar bilan harakat qilish amyobalar uchun xosdir va ular tanasida
sitoplazmaning bir joydan ikkinchi joyga ko‘chishi tufayli bu
harakatlar sodir bo‘ladi (amyobasimon harakat).

-Xo‘jayin hujayralari ichida parazitlik qiladigan sporalilar
sirganchiq harakat qiladi, bunda subpellikulyar fibrinlar ishtirok etsa
kerak.

Trixomonadalarga mansub xivchinlilar uchun alohida suyanchiq
(tayanch) apparati yoki aksostilning borligi harakterlidir. Xo‘jayin
hujayralari ichida parazitlik qiladigan sporalilar tanasining oldingi
qismida uch qavatli membranaga o‘ralgan apikal kompleksi,
subpellikulyar mikronaychalar, qutbli aylanacha, mikronemalar va
konoidlar mavjud. Konoidlar oldingi tomoni bilan qutbli
aylanachalarga tutashgan bo‘ladi. Tanani oldingi tomonida joylashgan
sitoplazmatik membrana rivojlanish davrining ayrim bosqichlarida
«qutub qolpog‘i» deb ataluvchi kiritmalarni hosil qilib, sporalarni
x0‘jayin hujayrasiga kirish jaraenida konoidlamni siljishiga olib keladi.
Konoidlarni ichiga tanani oldingi uchdan bir gismida joylashgan
maxsus kolbasimon tuzilishga ega roptriylarning (juft organelialar) ol-
dingi uchi kiradi. Roptriylar proteolitik fermentlar bilan to‘lgan bo‘lib,
parazitlarning xo‘jayin hujayrasi ichiga kirishigan yordam beradi.
Konoidlarni parazitlar (eymeriyalar, toksplazmalar, sarkotsistalar va
boshqgalar) ning xo‘jayin hujayralari ichiga kirishiga yordam beradigan
maxsus moslamasi hisoblanadi.

Protozoolarning oziglanishi fagotsitoz va pinotsitoz tipida
bo‘lib maxsus organella-sitostom yordamida bajariladi. Elektron
mikroskopda tekshirilganda, aniqlanishicha ozuqa zarrachalari yoki
yirik molekulalar hujayralarga endopinotsitoz yo‘li bilan kiradi. Agar

ozuqa zarrachalari katta, shakllangan bo‘lsa, bu fagotsitozdan dalolat
beradi. Agarda zarrachalar suyuq tomchi shaklda ifodalangan bo‘lsa,
bu pinotsitozdir (Rino-grekcha so‘zdan olingan bo‘lib — ichish
demakdir). Bunda sitoplazma bosilib chuqurcha hosil bo‘ladi, so‘ngra
bu chuqurchalarning chetlari tutashadi va sitoplazmadagi vakuolalarni
paydo qiladi. Ko‘pchilik sodda hujayralarda pinotsitozli pufakchalar,
ba’zan ovgat hazm qilish vakuolalari ham deb yuritiladi, sitostotomdan
(infuzoriyalarda) va mikrospora yoki ultratsitostomdan (sporalilarda)
shakilangan bo‘ladi. Ozuqa moddalar hazm bo‘lganidan so‘ng hujayra
bo‘ylab sitoplazmatik tur yordamida tarqaladi. Hazm bo‘lmagan
qismlari esa tashqariga chiqariladi. Eritrotsitlar ichida parazitlik
qiladigan sodda parazitlar (masalan maliriya plazmodiyasi,
piroplazmlar) oziqlanishda eritrotsit sitoplazmasining bir qismini
ishgol qilib, shu yo‘sinda protozooidlar o‘zlarining rivojlanishi uchun
kerak bo‘lgan oqsil va boshqa moddalarni oladilar.

Parazitar protozoolarning me’eriy hayot kechirishi, rivojlanishi
uchun, shuningdek ko‘pgina mikroelementlar, vitaminlar, turli xil
ogsillar va boshga ozuqalar ham kerak bo‘ladi, buni sodda
organizmlarni sun’iy ozuqaviy muhitlarda o‘stirish uchun ozuqaviy
muhitlarni tayyorlash jarayonida inobatga olish magsadga muvofigdir.

Sodda hayvolarning nafas olishi aerob va anaerob bo‘lishi
mumkin.

Barcha jonivorlar kabi protozoozlar uchun ham sezuvchanlikning
mavjudiigi o‘ziga xos xususiyatdir. Sezuvchanlik sifatida protozoolarni
qamrab turgan muhitning kimyoviy, mexanik va termik o‘zgarishlari
natijasida sodir bo‘ladigan ta’sir nazarda tutiladi. SHu sababli
protozoolarning ximiyaviy ta’sirga bergan javob reaksiyalari
xemotaksis, termik ta’sirlarga bergan javob reaksiyalari esa
termotaksis deb ataladi.

Ko‘pgina protozoa vakillari rivojlanish uchun noqulay sharoit
vujudga kelganida o‘z tanasi atrofini maxsus qattik qobig-sista bilan
o‘rab olish xususiyatiga ega. Ayrim sporalilarning sistaga o‘ralgan
holati gat’iy davriy harakterga ega bo‘ladi va u protozoolarni hayotiy
davrlarining ma’lum bir qismini o‘z ichiga oladi (koksidiyalar), boshqa
ichak parazitlarida sistaga o‘ralish holati rivojlanish uchun noqulay
sharoitlarga, ya’ni tashqi muhitga chiqqanida sodir bo‘ladi (masalan

10




balantidiylarda) va xo‘jayin organizmiga tushish imkoniyatini yaratadi.
Sistalardan parazitlarni ajralib chigishi xo‘jayinning ovqat hazm qilish
organlarining enzimalari ta’siri natijasida sodir bo‘ladi.

Protozoolarning ko‘payishi ikki xil: jinssiz va jinsiy yo‘l bilan
amalga oshadi.

Jinssiz yo‘l bilan ko‘payish quyidagi tartibda kechadi: a) ikkiga
bo‘linib (monotomiya) ko‘payish - protozooa tanasining teng ikkiga
qizlik jinsga bo‘linishi, dastlab parazitning o‘zagi, keyin esa
sitoplazmasi bo‘linadi. Bo‘linishdan oldin hujayralarda o‘sish va
oziglanish jarayoni kuzatiladi. Bunday ko‘payishni amyobalarda,
xivchinlilarda va sporalilarning ayrim hayotiy davrlarida namoyon
bo‘ladi; b) kurtaklanib-tanani tengsiz bo‘linishi, ya’ni katta ona
hujayrasidan bir yoki bir nechta qizlik gismlarni paydo bo‘lishi.
Bunday bo‘linish xivchinlilarda va ayrim piroplazmidalarga xosdir; v)
endodiogeniya — ona hujayrasi ichida ikki qizlik jinsini' paydo
bo‘lishidir. Uning oddiy bo‘linib ko‘payishidan farqi shundan iboratki,
qizlik jinslari bir necha vaqt davomida ona hujayra pardasi (pellikulasi)
ostida saqlanadi. Keyinchalik ona hujayrasining tashqi membranasi
qizlik jinslarni tashqi tomonidan o‘raydi (toksoplazmalarda); g)
ko‘plab bo‘linib ko‘payish (sintomiya) - bunda o°‘zakni qayta
bo‘linishi kuzatiladi va protozooalar vaqtincha ko‘p o‘zakli bo‘ladilar.
Keyin yangi o‘zaklar atrofida sitoplazma hosil bo‘lib organellalar
shakllanadi, so‘ngra esa ular ko‘p marotaba bo‘linib yangi
organizmlarni paydo qiladi. Agar bo‘linish jarayonida jinssiz jinslar
paydo bo‘lsa meront (shizontlar) deyiladi va bunday bo‘linish usuli
esa merogoniya (shizogoniya) deb ataladi. Merogoniya jarayoni
natijasida paydo bo‘lgan yangi protozoalar zsa merozontlar deyiladi.
Agar bo‘linish jarayonisi natijasida erkaklik va urg‘ochilik jinslar
paydo bo‘lsa, unda ko‘p o‘zakli hujayra gamont, ushbu jarayon esa
gametogoniya deyiladi. Gametogoniya jarayoni tufayli paydo bo‘lgan
jinslar gametalar; mikrogametalar (erkaklik jinslari) deb ataladi. Agar
ko‘plab bo‘linish jinsiy jarayondan so‘ng sodir bo‘lsa, unda ko‘p
o'zakli hujayraga sporont, bo‘linish yo‘lini esa sporogoniya deyiladi.
Sporogoniya jarayoni tufayli paydo bo‘lgan yangi jinslar esa
sporozoitlar deb ataladi.

Jinsiy ko‘payish jarayonida urug‘lanish kopulyasiya yoki
kon’yugatsiya yo‘li bilan amalga oshadi. Kopulyasiyada ikki har xil
jinslar (gametalar), tashqi ko‘rinishdan bir xil tuzilishga ega
izogametlar yoki bir-biridan farq qiladigan (anizogametalar) o‘zaro
qo‘shilib zigotani hosil giladi. Bu jarayon o‘zaklamni bir biriga
qo‘shilishi bilan tugaydi. Natijada zigotada tabiatan ikki taraflama -
ikkilanadigan o‘zak, yani diploidli xromosomlar to‘plamiga ega
hujayra paydo bo‘ladi. Keyinchalik zigotada xromosomlar sonining
reduksiyasi (meyoz) kuzatiladi va har qaysi paydo bo‘layotgan
hujayrada gaploidli xromosomlar to‘plami qoladi,

Konyugatsiyada jinslar jinsiy jarayonda ishtirok etib
go‘shilmaydi, ammo vagqtincha birlashadi, bunda bir-biri bilan o‘zak
va sitoplazma qismchalari o‘zaro almashtiradi, so‘ngra ularni ikki
tomonga tarqalib, mustaqil hayot kechirishga kirishadi. Konyugatsiya
yo‘li bilan ko‘payish faqatgina Cillata sinfi vakillarida kuzatiladi.

Kopulyasiya ham, konyugatsiya ham jinsiy jarayondir, ammo
bo‘linish jarayoni emas, bunda hujayralar soni ko‘paymaydi.

Piroplazmidozlar _diagnostikasi. Kasalliklarga diagnoz
qo‘yishda klinik belgilari bilan birgalikda laborator tekshirish usullari
muhim ahamiyat kasb etadi.

Piroplazmidozlarda qonda parazitlarni topilishi diagnoz qo‘yish
va hayvonlarga mos davolash muolajalarni qo‘llash uchun hali etarli
emas. Ma’lumki, parazit tashuvchi hayvonlarning qon surtmasida
qo‘zg‘atuvchilarni topish mumkin, hamda invaziyaning kuchayishi
ogibatida yoki boshqa infeksiyalar bilan aralash shaklda kechganida
ham ko‘rishimiz mumkin. SHuning uchun ham piroplazmidozlarga
diagnoz kompleks tekshiruvlar: anamnez, epizootologik ma’lumotlar
hisobga olinishi kerak, kasallikni klinik belgilariga qarab,
patologoanatomik o‘zgarishlar inobatga olinishi kerak hamda
laboratorik tekshirish natijalari asosida qo‘yiladi.

Anamnestik maxlumotlarni yig‘ishda kasallanish vaqti (bog‘lab
bogiladimi yoki yaylovda bogiladimi), tashuvchi kanalarning bor-
yo‘qligi, kasallik davomida hayvonning xulqi, kasallikni uzoq muddat
kechishiga ahamiyat berilishi lozim.

So‘ngra u yoki bu kasallikning epizootelogik ma’lumotlari tahlil
gilinadi. Ma’lumki hayvonlar orasida piroplazmidoziar enzootik

ko‘rinishda kechib, kasallik maxsus tashuvchi kanalari bo‘lgan
territoriyada va ma’lum mavsumda kelib chigadi. SHuning uchun ham
bu kasallik oldingi yillarda ham ushbu hududda kelib chigganmi,
aniglanadi. Bundan tashqari, piroplazmidozlar bizning
mamlakatimizda yilning issiq davrida to‘g‘ri keladi, buning ustiga
ayrim kasalliklar ma’lum vaqtda takrorlab turishi xosligi bilan ajralib
turadi. Masalan, qoramol piroplazmozi bahor faslining o‘rtalarida,
keyin esa yoz faslining boshlarida namoyon bo‘ladi..

Sog‘lom hududlardagi qoramollar piroplazmidozlar bilan og‘ir
kasallanib, ularda o‘lim darajasi yuqori bo‘ladi. Aynigsa, zotli va
yuqori sut beruvchi sigirlarda kasallik og‘ir ko‘rinishda kechadi.
Mabhalliy zebusimon hayvonlarda esa kasallik ancha engil ko‘rinishda
kechib, ularda o‘lim darajasi juda ham past foizda bo‘ladi.
Premunitsiyasi bo‘lgan sigirlardan tug‘ilgan buzoqglarda (agarda
uning organizmi kuchsizlanmagan bo‘lsa) katta yoshdagi hayvonlarga
nisbatan kasallik engil ko‘rinishda kechadi. Faqatgina bundan it
bolalari mustasno, chunki ular piroplazmoz bilan juda ham og‘ir
kasallanadi. Parazit tashuvchi hayvonlardan tug‘ilgandan so‘ng sut va
moloziva emgan buzoqlar, qo‘zilar va qulunlar piroplazmidoz bilan
nisbatan engil kasallanib, kasallik ko‘pincha simptomsiz ko‘rinishda
kechadi. Bu ko‘prog ularni sut bilan birga babeziidlarga qarshi
antitelalarni ham qabul qilishiga bog‘liqdir. Ehtimol bu ikki omilga
(yosh  hayvonlaming  tabiiy  rezistentligi va  babeziidoz
go'‘zg atuvchilarga premunitsiyasi bo‘lgan katta yoshdagi sigirlardan
sut va ohiz sutni echganligi) bog‘liq bo‘lishi bilan izohlanash
mumkin. YOsh hayvonlarda birlamchi premunitsiyaning davom etishi
uchun va katta yoshdagi hayvonlarga takroran tashuvchi kanalar
hujum qilish natijasida invaziyani (superinvaziya) kirgizib turishi
shart. Bu holat ko‘pincha aborigen (mahalliy) mollarni yaylov davrida
kanalangan hududlarda boqish vaqtida kuzatiladi.

Kasallikni klinik belgilari. Qo‘pchilik kasalliklarda kasallikni
klinik belgilari o‘ziga xosligi bilan ajralib turadi. Masalan,
gemoglobinuriya va tana haroratining yuqori bo‘lishi babeziidozlar
uchun xos. Kasallikni aniglashda ko‘rinarli shilliq pardalarning
(oqarishi, kuchsiz sarg‘ich holatga bo‘lishi va unga gon quyilishi)
holati ham katta ahamiyatga ega. Babeziidlarning barcha turlari bilan

zararlangan qoramollarda yurak urishining tezlashuvi, katta qorinning
atoniyasi kabi belgilar kuzatiladi.

Kasailikni klinik belgilarini o‘rganish davomida ayniqsa
kasallikni aralash shaklida yoki shunga o‘xshash kasalliklarda
uchraydigan klinik belgilarga ahamiyat beriladi. Hayvonlarda nafas
olishning tezlashuvi, tana haroratini ko‘tarilishi chog‘idagi
holsizlanish va gemoglobinuriyaning yo‘qligiga diqqat bilan e’tibor
berilishi kerak. Bunda kuydirgiga gumon qilish mumkin, yoki tana
harorati me’yorda bo‘lib, qon aralash siydikni kuzatilishi
leptospirozga gumon gilinadi.

Kasalliklami klinik belgilari hamma vaqt shu kasallikka xos
harakterli bo‘lavermaydi. Ayrim tur hayvonlardagi qator klinik belgilar

bir qancha turdagi piroplazmidozlar uchun xosdir. Ammo bir
vaqtning o‘zida qator maxsus belgilar to‘plami (sindromlari)ga
asoslanib, u yoki bu piroplazmidozlarga taxminiy bo‘lsa ham
birmuncha aniq diagnoz qo‘yish mumkin.

Piroplazmidoz bilan kasallangan hayvonlarning asosan asab
sistemasi buziladi, oshqozon- ichak faoliyati izdan chiqadi, tana
harorati ko‘tariladi, anemiya (kamqonlik) rivojlanib, shilliq pardalari
sarg‘ayadi. Gemoglobinuriya (gon siyish) holatlari ham ko‘proq uchrab
turadi. Bu vaqtda u yoki bu piroplazmidozga xos harakterli belgilar
birin-ketin tartibli ravishda paydo bo‘ladi, avvalo asab sistemasining
faoliyati o‘zgaradi, keyinchalik unga yurak tomirlarining o‘zgarishi,
anemiya, oshqozon-ichak funksiyalarining buzilishidan paydo
bo‘ladigan belgilar kuzatiladi. Piroplazmidoz kasalliklariga diagnoz
qo‘yishda bu kasalliklarning uzoq cho‘zilishini, isitma tiplarining,
anemiyaning rivojlanish darajasini, ko‘zga ko‘rinarli shilliq
pardalarning sarg‘ayish darajasi va ularga qon quyilganligini,
gemoglobinuriyani bor yoki yo‘qligini, bor bo‘lsa uning paydo bo‘lish
vaqtini, kasallangan hayvonning yo‘talishi, ko‘zidan yosh ogqishi,
yuzaki joylashgan limfa tugunlari holati hisobga olinishi kerak.
Kasallikni davom etish muddatiga qarab qoramollar bilan qo‘ylar juda
tez, o‘tkir o‘tadigan anaplazmoz va teylerioz kabi kasalliklarni boshqa
uzoq muddat cho‘ziladigan kasalliklardan ajratish, otlardagi ko‘pincha
surunkali kechadigan nuttalioz kasalligini o‘tkir o‘tadigan ot
piroplazmozidan farq qilish kerak. Isitma xillariga ko‘ra ham nuttalioz

ot piroplazmozidan qoramollarning anaplazmozi ulaming boshqa
piroplazmidozlaridan ajratib turadi. SHuning uchun qoramollar bilan
go‘ylarda gemoglobinuriya hodisasi ro‘y berganda, ularga anaplazmoz
yoki teylerioz deb diagnoz qo‘yish mumkin emas, chunki bu
kasalliklarda gemoglobinuriya hodisasi ro‘y bermaydi.

Qoramollarning yuzaki limfa tugunlari kattalashib, ko‘zlaridan
yosh oqib tursa, yo‘talsa bunda teylerioz kasalligiga taxmin qilish
mumkin. Diagnozni klinik belgilari hisobga olingan holda laboratoriya
tekshirish usullari bilan tasdiglanishi kerak.

Patologoanatomik tekshirishlar. Agarda oldingi tekshirishiar
natijasida diagnoz  o‘z tasdig‘ini olmagan bo‘lsa, yoki ikki
kasalliklarni  aralash ~ kechishida  gumon  qilingan  bo‘lsa
patologoanatomik tekshirishlar o‘tkaziladi. Hayvonni yorilgandan
keyin asosiy ehtiborni talogning hajmiga, shilliq pardalar, qatta qorin
va yurakdagi qon quyilishlarga qaratilishi lozim. Siydik pufagidagi
slydikning rangi aniqlanadi. Kuydirgi kasalligidan farqlash uchun
gonning rangiga va ivishliligiga ehtibor berilishi kerak. Talogning
kattalashuvi nimpushti-qizil tusdaligi, gemoglobinuriya holati, qon
quyilishlarning ~ yaqqol ~ namoyon  bo‘lishi  babeziidozlarga
chalinganligidan darak beradi. Qo‘zg‘atuvchilarni turini aniglashda esa
mikroskopiya usulidan faydalaniladi. Uzoq muddat issigda qolgan
Jasaddan olingan qon namunasi babeziid qo‘zg‘atuvchilari topilmaydi,
yoki ular deformatsiyaga (yumaloq shaklda) uchragan bo‘ladi.
Babeziidoz kasalliklariga chalingan va spetsifik preparatlar
go'‘llanilgandan so‘ng nobud bo‘igan hayvonlardan tayyorlangan
surtmalarda parazitlar topilmasligi mumkin.

Laboratoriya__tekshirish usullari. Laboratoriya sharoitida
ko'pincha nozik surtma tayyorlab tekshiruvdan o‘tkaziladi. Babeziidoz
kasallik qo‘zg‘atuvchilarni topish uchun kasallikning boshlang‘ich va
rivojlanish davrida surtma tayyorlanadi, biroq maxsus terapiya
o'tkazilgandan keyin hayvonning periferik qon tomiridin birinchi
tomchi qon olinib surtma tayyorlanmaydi. Birinchi tomchi qon
namunasi periferik qon tomiridan, qulogning suprasi terisidan olinadi.
Romanovskiy usuli bilan bo‘yaladi. Olingan qon surtmasida mos klinik
belgilarsiz  bitta-yarimda  parazitlarning  topilishi  (nuttalioz,
piroplazmoz) ularning etiologik ahamiyatga ega bo‘lmasdan, balkim

parazit tashuvchilik yoki parazit tashuvchi hayvonlarda kasallikni
kuchayishidan darak beradi. Bir vaqtning o‘zida surtmani mikroskop
ostida tekshirilayotgan paytda donador bazofillarga, eritrotsitlarning
shakli, hajmi ahamiyat beriladi. Zaruriyat tug‘ilganda esa qo‘shimcha
tekshiruvlar: eritrotsit va leykotsitlar miqdori, eritrotsitlarning cho‘kish
tezligi (SOE) va boshqa ko‘rsatkichlar, o‘tkaziladi. Nuttalioz va
boshqa piroplazmidioz kasalliklariga RDSK usuli ishlab chiqilgan.
Patogenli sodda hayvonlarning morfologik tuzilishi va biologik
rivojlanishini etiborga olingan holda ular tomonidan qo‘zg‘atiladigan
kasalliklarni aniqlash uchun laboratoriya sharoitida mikroskopik,
serologik, biologik tekshirishlar o‘tkaziladi. YUqorida qayd qilingan
usullarni o‘ziga yarasha ijobiy va salbiy tomonlari ham bor, ammo bu
usullarni barchasi bilan ham tekshirish o‘tkazish kerak, chunki ularni
natijalari bir-birini to‘ldiradi. YA’ni tirik sodda parazitlarni bu usullar
bilan tekshirish ularning shakllari, tuzilishi, harakati, ko‘payishi haqida
qimmatli ma’lumotlar beradi. O‘tuvchi nurda mikroskop ostida
tekshirilganda sodda organizmlarning tirik plazmasida o‘zakni,
gisqaruvchi va boshqa vakuolalarini, turli kattalik hamda shakldagi
yorug‘likni kuchli qaytaruvchi donachalarni ko‘rish mumkin.
Kondensatorni qorong‘i ko‘rish doirasiga quyilganda parazitlarning
harakat organellalari-kiprikchalari, xivchinlari va xivchinchalari yaxshi
ko‘rinadi. Tiriklik davridagi (vital) bo‘yab tekshirish usuli sodda
Jonivorlarning tana strukturasini, ayniqsa, ularni ovqat hazm gqilish
vakuolalari va ekskretor kiritmalarini to‘lig o‘rganishga imkon beradi.
YAngi ofldirilgan, fiksatsiyalovchi turli  suyugliklar  bilan
fiksatsiyalanib bo‘yalgan sodda hayvonlarni  o‘rganishda ular
tanasining nozik strukturalari aniglanadi. Barcha tekshirish usullari
bo‘yicha olingan natijalar, solishtirilganda sodda jonivorlarning ichki
va tashqi tuzilishi, fiziko-ximiviy tarkibi, ulaming biologiyasi bo‘yicha
to‘lig malumotga ega bo‘lish mumkin.

Mikroskopik tekshirish usuli. Kasallik chagiruvchi sodda
parazitlarni mikroskopik tekshirish usuli ob’ektiv va ishonchli
natijalar beradi.

Sodda parazitlarni tirik holida tekshirish. Ezilgan tomchini
tekshirish wusuli. Buning uchun toza buyum oynasiga o‘rtacha
kattalikdagi bir tomchi protozoalar o‘sayotgan muhit tomizilib,

goplag‘ich oyna bilan qoplanadi, yani ezilgan tomchi tayyorlanadi.
Bunday olingan suyuglikni goplag‘ich oyna bilan qoplanganda, uning
ostiga teng targalgan bo‘lishi kerak, ammo qoplag‘ich oyna chetlaridan
suyuqlik tashgariga oqib chigmasligi zarur. YArim qattiq va qattiq
muhitlar bo‘lsa masalan, leyshmaniylarni o‘stirish uchun ajratiladigan
«Agar» muhiti, fiziologik eritma yoki Ringer suyuqligi bilan
suyultiriladi.

Issiq qonli hayvonlar qonini tezda ivishini oldini olish uchun 1-2
foizli limon kislotasining natriyli tuzi eritmasi bilan aralashtirish kerak.
Qoplag‘ich oyna bilan tekshirilayotgan obektni jarohatlamaslik uchun
oynalar orasiga tekshirilayotgan ob’ekt qalinligi singari qalinlikda
gistirma qo‘yiladi. Buning uchun buyum oynalari parchasi, qog‘oz,
filtr qog‘ozining bo‘lagini ishlatish mumkin. Tekshirish uzoq vaqt
davom etadigan bo‘lsa, qoplag‘ich oynaning chetlari vazelin yoki
oritilgan parafin bilan surtilishi kerak, chunki qoplag‘ich oyna ostidagi
suyugliklarni bug‘lanishi natijasida tuzlar konsentratsiyasi ko‘tarilib
tekshirayotgan obektlarni tezda oflishiga sabab bo‘lishi mumkin.
Ayrim o‘ta harakatchan sodda organizmlarning harakatchanligini
pasayitirish uchun tekshirilayotgan suyuqlikka biroz 1-2% li jelatina
eritmasini olib, elimi yoki gummiarabikdan qo‘shish kerak.

Osma tomchini tekshirish wusuli. Ezilgai tomchi bilan
tekshirishga nisbatan, giska muddatda o‘tkazish mumkin, qoplag‘ich
oyna ostidagi suyugliklar uzoq muddat saqlanganda bug‘lanib ketishi
wifayli tuzlarning konsentratsiyasi oshadi va natijada kuzatilayotgan
ub’ektlarniig tezda nobud bo‘lishiga olib keladi. Bu holatni chetlash
magsadida osma tomchi usuli bilan tekshirish yaxshi natija beradi.
Bunday tekshirishni o‘tkazish uchun bakteriologik tekshirishlar
o'tkazishda qo‘llaniladigan o‘rtasida chuqurchasi bor buyum oynasi
olinib, chuqurcha atrofi vazelin, suyultirilgan parafin yoki maxsus
yopishtiruvchi moddalar bilan (2 qism suyultirilgan sariq mumga asta-
sekinlik bilan 7-9 gism kanifol aralashtirilib tayyorlanadi) yupqa qobiq
hosil gilgan holda aylantirilib chigiladi va tekshirilayotgan material
goplag‘ich  oynaga tomizilib, ehtiyotlik bilan chuqurchaga
yopishtiriladi. Bunday usul bilan tekshirish  o‘tkazganda
toekshirilayotgan ob’ektni norma holda bir necha soat davomida
kuzatish mumkin bo‘ladi. Sodda jonivorlarning katta kichikligiga qarab

